
Prezenca E OSBE- si, TIRANE

Abstrakt

Né té drejtén penale me fuqi prapavepruese ose ‘ex post facto” té ligjit kuptojmé
veprimin e ligjit penal edbe pér vepra té kryera pérpara hyrjes sé tij né fugi. Eshté e
qarté se né nje situate té tillé do té cenobej haptazi njé nga parimet baze té drejtésisé dhe
shtetit té sé drejtés: ai i sigurisé juridike,” i cili kérkon qé njé person té dénohet vetém né
bazé té ligjit (“‘nullum crimen, nulla poena sine lege”). Dénimi i autorit té veprés penale
do té kthehej né arbitraritet. Pér kété arsye, fugia prapavepruese e ligjit penal ndalobet
me lig] duke pérbéré késhtu njé nga nocionet bazé té drejtésisé penale.

Per shkak té rendesisé sé tij, parimi i ndalimit té fugisé prapavepruese zé njé vend
té vecanteé ne tekstet dhe dokumentet ndérkombétare e rajonale qé garantojné té drejtat
dhe lirité themelore té njeriut. Pérveg késaj ai éshté i pranishém edhe né legjislacionet e
brendshme té ¢do shteti demokratik. Mé sé shumti ai gjendet né dispozita kushtetuese, por
edhe mé i detajuar né kode, statute apo praktika gjygésore.

Fjalé kyc: Fugia prapavepruese e ligjit, ex post facto, parimi “in mitius’, lex retro agit
in mitius, vendim i formés sé preré, drejtésia penale, praktika grygésore, jurisprudenca.

' Anastasi, Methasani & Zaganjori (2011). Shzeti i sé drejtés né Kushtetutén e Republikés sé Shqipérisé.
Tirané: Adelprint. fage 48.

29



Ama Kraja

I. Hyrje

Kur flasim pér fuqiné prapavepruese té ligjit nuk flasim vetém pér ndalimin
e saj. Krahas ndalimit qéndron edhe njé parim po kaq thelbésor — ai i fuqisé
prapavepruese favorizuese té ligjit qé né literaturén juridike e gjejmé me
terma té ndryshme té latinishtes si p.sh., “lex retro agit in mitius” apo parimi
“in mitius”, “lex mitior” apo prapaveprimi i ligjit penal “in bonam partem”. Me
té kuptojmé se fuqia prapavepruese e ligjit do té pranohet atéheré kur ligji i ri
éshté mé i favorshém pér autorin e veprés, sesa ligji q€ ishte né fuqi né kohén
kur vepra éshté kryer, qofté kjo sepse sanksioni éshté mé i leht€, apo qofté
sepse figura penale nuk ndalohet mé nga ligji i ri. Si¢ shihet, ai pérbén njé
pérjashtim nga urdhérimi i moszbatimit té fuqisé prapavepruese. Megjithaté,
ai pranohet si njé parim me peshé té vecanté né fushén e drejtésisé dhe té
humanizmit. Pikérisht pér kété nocion do té flitet né kété punim. S€ pari, do
té pérmendet vendi qé z€ ky parim né aktet ndérkombétare pér té drejtat e
njeriut dhe vecanérisht né Konventén Evropiane té té Drejtave té Njeriut. Sé
dyti, do té diskutohet mbi praktikén e gjykatave shqiptare né kété drejtim (né
vecanti mbi Vendimin Unifikues nr. 4, daté 27.03.2003 té Gjykatés sé Larté)
duke e paré até né lidhje me jurisprudencén e Gjykatés Evropiane si dhe duke
béré njé véshtrim krahasues me dispozitat penale té vendeve té tjera né kété
drejtim.

II. Zhvillim

Ashtu si urdhérimi i ndalimit t€ fuqisé prapavepruese, edhe parimi i zbatimit té
ligjit penal favorizues gjen vend né aktet dhe instrumentet ndérkombétare té té
drejtave té njeriut. Ai sanksionohet né Deklaratén Universale té t€ Drejtave té
Njeriut (neni 11), né Paktin Ndérkombétar pér té Drejtat Civile dhe Politike (neni
15), né Deklaratén Amerikane té té€ Drejtave dhe Detyrimeve té Njeriut (neni 25)
si dhe né Kartén Afrikane mbi t€ Drejtat e Njeriut dhe Popujve(neni 2). Si njé nga
rregullat bazé té€ parimit t€ sigurisé juridike dhe pérpjesétueshmeérisé sé veprave
dhe dénimeve penale, qé prej vitit 2000 ai éshté pjesé edhe e Kartés sé té Drejtave
‘Themelore t€ Bashkimit Evropian (neni 49).

Ndryshe nga aktet e mésipérme, Konventa Evropiane e té Drejtave té Njeriut
parashikon ndalimin e fuqisé prapavepruese né nenin 7 t€ saj, por ajo nuk e
pérmend né asnjé moment parimin e ligjit favorizues. Duhet théné se qé né
vendimet e saj té para né lidhje me nenin 7, Gjykata Evropiane ka mbajtur njé
qéndrim konstant dhe tradicional pér prapaveprimin e ligjit favorizues. Késhtu,

30 JUS & JUSTICIA / NR.9 / VJESHTE 2014

Fugia prapavepruese e ligjit penal, né kéndvéshtrimin e Vendimit Unifikues...

ajo éshté shprehur né ményré té pérséritur se parimi “in mitius” nuk sanksionohet
nga neni 7 i Konventés. Ky arsyetim del mjaft qarté edhe né ¢éshtjen X. kundér
Gjermanisé,* ku ankimi i kérkuesit u rrézua me argumentin se pérmbajtja e nenit
7 nuk e pérfshinte parimin “in mitius”. Por, gjith¢cka ndryshoi né shtator t€ vitit
2009, me vendimin e Dhomés sé¢ Madhe, pér ¢éshtjen Scoppola kundér Italisé
(no0.2).* Gjykata bén njé kthesé t€ madhe né géndrimin e saj. Ajo pranon se,
nén ndikimin e frymés sé akteve té tjera ndérkombétare dhe legjislacioneve té
brendshme té shumé shteteve, té cilat e parashikojné parimin e ligjit favorizues,
neni 7 i Konventés e garanton até krahas urdhérimit t€ ndalimit té€ fuqisé
prapavepruese té ligjit.

Sipas Gjykatés, éshté thelbésore q¢ Konventa t€ interpretohet dhe t€ zbatohet
né njé ményré qé i bén t€ drejtat e saj praktike dhe efektive, dhe jo teorike dhe
iluzive.* Duke pasur parasysh kété pohim, ajo arrin né pérfundimet e méposhtme:

“Gjykata vleréson se qé nga koha kur Komisioni ka dhéné vendimin
X kundér Gjermanisé ka kaluar njé kohé e gjaté dhe gjaté késaj kohe kané
ndodhur zhvillime té réndésishme né nivel ndérkombétar. Né ményré
t€ vecanté, pérve¢ hyrjes né fugi t€ Konventés Amerikane pér t€ Drejtat
e Njeriut, neni 9 i té cilés garanton fuqiné prapavepruese té ligjit duke
parashikuar njé ndéshkim mé té lehté, ligj ky i cili ka hyré né fuqi pas
kryerjes sé veprés sé caktuar (...), duhet t€ pérmendet edhe shpallja e Kartés
s¢ Bashkimit Evropian mbi té Drejtat Themelore...Sé fundmi, zbatimit i
ligjit penal favorizues u rregullua dhe né Statutin e Gjykatés Ndérkombétare
Penale si dhe u konfirmua nga jurisprudenca e Gjykatés Ndérkombétare
Penale té ish- Jugosllavisé.

Gjykata vleréson se qé nga koha kur Komisioni ka dhéné vendimin X
kundér Gjermanisé, daléngadalé né Evropé dhe né nivel ndérkombétar, ka
filluar t€ mbizotérojé njé frymé mirékuptimi qé€ zbatimi i ligjit penal mé té
favorshém, kur ky ka hyré né fugi pas kryerjes s€ veprés, éshté béré njé parim
themelor i té drejtés penale.

Né kuadér té€ vlerésimeve té mésipérme, gjykata mendon se éshté e
nevojshme qé t€ distancohemi nga jurisprudenca e Komisionit né ¢éshtjen
X kundér Gjermanisé dhe t€ pohojmé se neni 7, paragrafi 1 i Konventés
garanton jo vetém parimin e moszbatimit té fuqisé prapavepruese té ligjeve
penale té rrepta, por edhe pa dyshim parimin e fuqisé prapavepruese té ligjit
penal favorizues.”

Shih Céshtjen X. kundér Gjermanisé, daté 06.03.1978, ankesa nr.7900/77, DR 13/70.

Shih Céshtjen Scoppola kundér Italisé (Nr.2), Dhoma e Madhe, daté 17.09.2009, ankimi nr.10249/03.
Po aty, paragrafi 104.

Shih mé sipér Céshtjen Scappola kundér Italisé, paragrafi 106-109.

Ky géndrim i Gjykatés Evropiane shkon né unison, ndérmjet té tjerash, edhe
me nenin 15, paragrafi 1 té€ Paktit Ndérkombétar pér t€ Drejtat Civile dhe Politike,
té ratifikuar edhe nga Shqipéria, i cili thoté:

“Neni 15
1....Né€ qofté se mé voné, pas kryerjes s€ veprés, ligji parashikon njé dénim
mé té lehté, keqbérési duhet té pérfitojé nga kjo.”

Si fuqia prapavepruese ndaluese, ashtu edhe ajo lejuese reflektohen edhe
né legjislacionin shqiptar. Ato gjenden sé pari né dispozitat e Kushtetutés
sé Republikés sé¢ Shqipérisé® dhe sé dyti né ato té Kodit Penal’. Né vecanti,
fuqgia e ligjit penal favorizues parashikohet nga paragrafi 3 i nenit 29 té
Kushtetutés i cili thoté se “Ligji penal favorizues ka fuqi prapavepruese”. Mé
tej, ky rregull specifikohet nga paragrafi 2 dhe 3 i po kétij neni, né Kodin
Penal.

“Neni 3 — Veprimi né kohé i ligjit penal

2. Ligji i ri g€ nuk dénon veprén penale ka fuqi prapavepruese. N€ rast se
personi éshté dénuar, ekzekutimi i dénimit nuk mund t€ fillojé dhe, né€ qofté
se ka filluar, pushon.

3. Kur ligji i kohés kur éshté kryer vepra penale dhe ligji i mévonshém
jané té ndryshém, zbatohet ai ligj, dispozitat e té cilit jané mé té favorshme
pér personin g€ ka kryer veprén penale.”

Késhtu, paragrafi 2 parashikon njé rast specifik kur ligji i ri nuk e dénon veprén
penale pér t€ cilén personi éshté akuzuar apo dénuar pérpara hyrjes né fuqi té tij.
NEé kété rast, nése ndaj personit ka filluar njé procedim penal, me hyrjen né fuqi
té ligjit té ri, procedimi do té pushojé. E njéjta gjé do t€ ndodhé edhe me fazén e
ekzekutimit té vendimit. Neni shprehet qarté dhe pércakton se nése personi éshté
dénuar ekzekutimi nuk fillon, ndérkohé gé nése tashmé ai ka nisur zbatimin e tij,
do té pushojé.

Ndérkohé qé pérmbajtja e paragrafit 2 té nenit 3, éshté relativisht e qarté
pér ta véné até né zbatim, ndryshe qéndron ¢éshtja me tekstin e paragrafit 3.
Nga pérmbajtja e tij nuk del qarté nése ligji favorizues do té aplikohet si pér
fazén e hetimit dhe gjykimit té njé vepre penale, ashtu edhe pér ekzekutimin
e vendimit pérkatés. Pikérisht pér té béré njé interpretim sa mé t€ qarté
té dispozités si dhe pér ta unifikuar praktikén gjyqésore né lidhje me kété,
Kolegji Penal i Gjykatés sé Larté ka dhéné Vendimin e tij Unifikues nr. 4 té

¢ Ligji nr.8417, daté 21.10.1998 “Kushtetuta e Republikés sé Shqipéris¢”
7 Ligji nr.7895, daté 27.1.1995 “Kodi Penal i Republikés sé Shqipéris¢”

datés 27.03.2003, i cili i ka dhéné zgjidhje edhe rekursit té kérkuesit Juan
Kondi.?

Pér té zbérthyer kuptimin e paragrafit 3 t€ nenit 3 té Kodit Penal, Gjykata i
éshté referuar frymés sé nenit 7 t€ Konventés Evropiane pér té Drejtat e Njeriut
si dhe nenit 29/3 té Kushtetutés sé¢ Republikés. Interpretimi qé i bén Gijykata e
Larté paragrafit 3 té nenit 3, éshté se né rastet kur ligji gé ka qené né fuqi né kohén
e kryerjes sé veprés penale, éshté mé i disfavorshém se ligji qé éshté né fuqi né koben e
givkimit té céshtjes penale né ngarkim té personit qé e ka kryer ate, gjykatat detyroben té
zbatojné kéteé té dytin d.m.th. ligjin e mevonshém, i cili éshté né fugi né kohén e gjykimit
#é ¢éshtjes.” Duke marr€ njé shembull praktik kété pohim mund ta zbérthejmé si
mé poshté:

Nése njé person né dhjetor té vitit 2000 gjykohej pér vjedhje me pasojé
vdekjen, sipas cilésimit té€ béré né bazé té dispozités sé nenit 141 té
Kodit té asaj kohe, ai pritej té dénohej me sanksionin maksimal té
parashikuar, pra, me dénimin kapital — me vdekje. Me hyrjen né fuqi
té ndryshimeve té Kodit Penal (Ligji 8733, daté 24.1.2001) sanksioni
maksimal qé kérkohej pér kété vepér nuk ishte mé dénimi me vdekje, por
burgim i pérjetshém. Késhtu, gjykata nuk mund té vazhdojé gjykimin
me té njéjtén masé dénimi. Pér dénimin e personit do té veprojé fuqia
prapavepruese favorizuese e ligjit penal, dhe do té zbatohet masa e re
e dénimit.

Sé dyti, Gjykata ka marré pérsipér t'i pérgjigjet pyetjes se né cilén fazé té
procedimit gjyqésor do té zbatohet dispozita e paragrafit 3. Lidhur me kété, ajo
ka pohuar se fuqia prapavepruese e ligjit penal favorizues, né raport me momentin
kohor té zbatimit té tij, nuk mund té jeté e pakufizuar. Sipas saj, zbatimi i saj
nuk mund té shkojé “¢ej momentit kobor kur vendimi i dénimit penal té personit té
akuzuar, ka marré formé té preré”, qofté ky vendim i dhéné nga gjykatat shqiptare
apo ato té huaja. Ky arsyetim mbéshtetet edhe nga argumentimi se parimi i fuqisé
prapavepruese gjen rregullim te normat e ligjit material dhe jo procedural qé
kané té béjné, ndérmjet t€ tjerave, edhe me fazén e ekzekutimit té njé vendimi. Si
rrjedhojé, Gjykata e rrézon pretendimin e kérkuesit duke pércaktuar se ‘personat,
pér té cilét vendimi i dénimit penal ka marré formeé té preré, sikurse éshté rasti i kérkuesit
Juan, nuk mund té perfitojné nga ligji i mévonshém, edhe pse ai mund té jeté favorizues
né raport me ligjiin penal gé u zbatua nga giykatat né kohén e dénimit té tyre.” Njé tjetér
argument i Gjykatés né favor té pérfundimit t€ arritur éshté se ligjvénési népérmjet

8 Kérkuesi pretendon se Gjykatat e Apelit pa té drejté ka rrézuar kérkesén e tij pér konvertimin e dénimit,
sipas s cilés i dénuari pretendonte njé dénim mé t€ ulét (10 vjet) té parashikuar nga dispozitat e reja
té Kodit Penal, ndryshe nga dénimi i méparshém (15 vjet) i sanksionuar né dispozitat e Kodit té kohés
kur vepra penale ishte cilésuar si e tillé nga gjykatat shqiptare (pas konvertimit té€ dénimit t€ dhéné nga
gjykatat greke).

paragrafit 2 té nenit 3, e ka béré veté pérjashtimin, duke e specifikuar rastin kur
fuqia e ligjit do té prapaveprojé edhbe né fazén e ekzekutimit té dénimit: atéheré kur
ligji i vi nuk e dénon veprén penale.

Arsyetimi 1 Gjykatés sé Larté duket se éshté né pérputhje me jurisprudencén
e fillimisht Komisionit dhe mé pas até té Gjykatés Evropiane t€ té€ Drejtave té
Njeriut. Praktika e tyre gjyqésore sqaron se parimi i mosréndimit t€ pozités sé
autorit t€ veprés penale, pérfshiré né nenin 7 t€ Konventés, i referohet vetém
parashikimeve ligjore qé lidhen me sanksionin dhe dénimin, dhe jo atyre qé kané té
béjné me fazén e ekzekutimit. Kjo do té thoté se parimi vlen vetém pér ato ¢éshtje
pér té cilat akoma nuk éshté marré njé vendim i preré. Gjykata Evropiane ka qené
konsekuente né kété géndrim. Ajo éshté shprehur se neni 7 zbatohet vetém pér sa
i pérket ndéshkimit té vendosur dhe jo pér ményrén e ekzekutimit t€ vendimit. Ajo
vetém mund té zbatohet né lidhje me kushtet e vendit t€ ekzekutimit t€ dénimit
aty ku kéto kushte pércaktohen shumé ndryshe nga ato qé do té ishin zbatuar
mé par€.” Madje, aty ku Gjykata arsyeton lidhur me rastet e vendeve té cilat e
parashikojné né legjislacionin e brendshém ligjin favorizues, thoté se “igji mé i
buté dubet té zbatohet nga gjykatat kombetare si pér sa i pérket cilésimit té vepres, ashtu
edhe sanksionit té parashikuar pér t¢”, duke mos pérmendur fazén e ekzekutimit té
vendimit.!°

Né ményré té vecanté Gjykata Evropiane tregohet edhe mé e qarté dhe
specifike né vendimin e dhéné, mé 17 shtator 2009, nga Dhoma e Madhe
pér Céshtjen Scoppola kundér Italisé (2). Né té thuhet se parimi i ligjit mé té
favorshém trupézohet né rregullin sipas té€ cilit, nése ka ndryshime mes njé ligji
penal né fuqi, né kohén e kryerjes sé veprés dhe ligjeve té€ mévonshme penale,
té cilat kané hyré né fuqi pérpara se njé vendim té marré formé pérfundimtare,
gjykatat duhet t€ zbatojné até ligj dispozitat e té cilit jané mé favorizuese pér
té pandehurin. '

Edhe pse mé té hershme se Vendimi i Gjykatés Evropiane (2009), dy vendimet
e Gjykatés Kushtetuese t€ Republikés sé¢ Shqipérisé (2005 dhe 2007) mbi fuqiné
prapavepruese favorizuese té ligjit penal, jané né t€ njéjtén linjé arsyetimi. Né

Vendimin nr.35, daté 20.12.2005 thuhet se:

“Gjykata Kushtetuese thekson se parimi kushtetues i fuqisé prapavepruese
té ligjit penal favorizues duhet respektuar menjéheré nga t€ gjitha gjykatat
e juridiksionit té€ zakonshém, mjafton qé fati i ¢€shtjes t€ mos jeté vendosur
ende pérfundimisht prej tyre. Pra, sigurisht q€ ky parim duhet té respektohet
edhe né gjykimin qé mund té zhvillohet né Gjykatén e Larté, sepse éshté
pikérisht kjo gjykaté qé kontrollon ményrén e zbatimit t€ ligjit material

*  Shih Céshtjen Kafkaris kundér Gregisé¢ 2008-XX, Dhoma e Madhe.
10 Shih Céshtjen G. kundér Francés, daté 27.9.1995, paragrafi 26.
' Shih mé sipér Céshtjen Scoppola kundér Italisé, paragrafi 109.

dhe procedural nga ana e gjykatave mé té uléta. Pasi ¢éshtja éshté gjykuar
pérfundimisht nga gjykatat e juridiksionit té zakonshém, nuk ka mé vend
pér aplikimin e parimit té fuqis€ prapavepruese t€ ligjit penal favorizues. Né
kéto kushte, ai nuk mund t€ pérbéjé as shkak pér rishikimin e ¢éshtjes nga
kéto gjykata”.

Ashtu si né vendimin e paré, Gjykata Kushtetuese né Vendimin Nr.14, daté
17.4.2007 konfirmon se ‘parimi kushtetues i fuqisé prapavepruese té ligjit penal
Sfavorizues dubet respektuar nga té gjitha grykatat e juridiksionit té zakonshém, mjafton
qé fati i géshtjes té mos jeté vendosur ende pérfundimisht prej tyre”. Me kété arrihet
né pérfundimin se ligji mé i favorshém do té zbatohet pér ato ¢éshtje penale té
cilat jané né gjykim e sipér dhe pér té cilat nuk éshté marré ende njé vendim
pérfundimtar nga gjykatat e té tri niveleve.

Duhet théné se dispozitat e Kodit toné Penal jané thuajse identike me ato té
Kodit Italian. Késhtu, neni 2 i tij thoté:

1. Askush nuk mund t€ dénohet pér njé vepér, e cila sipas ligjit né fuqi né
kohén kur éshté kryer, pérbénte njé vepér penale.

2. Askush nuk mund t€ dénohet pér njé vepér e cila, sipas njé ligji t&
mévonshém, nuk pérbén njé vepér penale; nése i pandehuri éshté dénuar,
ekzekutimi i dénimit té tij dhe efektet penale té tij duhet té pushojné.

3. Nése ligji né fuqi kur éshté kryer vepra penale dhe ligji i mévonshém
jané t€ ndryshém, zbatohet ai ligj dispozitat e té cilit jané mé té favorshme
pér t€ pandehurin, me pérjashtim t€ rasteve kur pér té€ éshté dhéné njé
vendim i formés s€ preré.

Né ndryshim me Kodin tong, ai Italian éshté mé i qarté né lidhje me rastet kur
vepron ligji mé i favorshém. N€ pjesén e dyté té paragrafit 3 pérjashtohen ¢éshtjet
qé€ kané marré vendim t€ formés sé preré. Kjo do té thot€, se zgjedhja dhe zbatimi
i ligjit mé té favorshém pér autorin e veprés penale mund té béhet vetém né fazén
e gjykimit, por jo né até té€ ekzekutimit t€ dénimit. Shembuj té€ ngjashém me até
italian vijné edhe nga legjislacionet e vendeve té tjera si Gjermania, Hungaria,
Norvegjia etj., ndérkohé qé n€ ngjashméri me rastin e Shqipérisé edhe legjislacionet
e vendeve té tjera si Bosnja, Gjeorgjia, Federata Ruse, Turqia, Ukraina, etj.,” nuk
shprehen qarté se né cilén fazé t€ procedimit lejohet zbatimi i fuqisé prapavepruese
té ligjit favorizues.

12 Shiko Opinioni nr. 520/2009 “Mbi projekt ndryshimet e shkurtit 2009 t&é Kodit Penal t¢ Armenisé,
té hartuara nga Komisioni i Venecias (Késhilli i Evropés), daté 13-14 mars 2009 ¢Opinion no.
52072009 “On the draft amendments of February 2009 to the Criminal Code of Armenia adopted by the
Venice Commission (CoE), 13-14 March 2009], gjiindur né http://www.venice.coe.int/docs/2009/CDL-
AD%282009%29009-¢.pdf

IV. Pérfundime

Nocioni i fuqisé prapavepruese té ligjit mé té favorshém nuk ka gjetur gjithmoné
reflektim né legjislacionet e vendeve qé e ndalojné veprimin ex—post facto té ligjit
penal. Megjithaté, vitet e fundit, organizmat dhe organizatat ndérkombétare qé
operojné né fushén e té drejtave té njeriut, nxisin shtetet qé ta parashikojné kété
standard t€ réndésishém né legjislacionet e tyre penale.”> Nén kété frymé, edhe
praktika e atért e Gjykatés Evropiane pér té Drejtat e Njeriut ka béré njé interpretim
zgjerues t€ normave té Konventés duke e pérfshiré fuqiné prapavepruese lejuese né
kuadrin e parimeve té garantuara prej késaj Konvente.

Legjislacioni shqiptar e parashikon kété nocion né dy situata. E para ka té béjé
me zbatimin e kétij rregulli - kur vepra nuk dénohet nga ligji i ri. N€ két€ rast,
éshté e qarté se personi nuk do té€ dénohet dhe nése éshté dénuar, ekzekutimi nuk
do t€ gjejé zbatim. Situata e dyté lidhet me t€ drejtén e zgjedhjes sé ligjit mé té
favorshém pér té pandehurin. Ky rast gjente véshtirési né zbatim, meqenése Kodi
nuk ishte i qarté se cilés faze té€ procedimit i pérkiste ky rregull. Disa legjislacione
penale t€ vendeve t€ tjera qé e pérmbajné kété situaté, parashikojné né ményré té
qarté se faza e ekzekutimit t€ vendimit pérjashtohet nga ky rast. Duket se edhe
praktika gjyqésore e Gjykatés sé Larté dhe ajo e Gjykatés Kushtetuese mbajné té
njéjtin géndrim. Po késhtu, edhe jurisprudenca e Gjykatés Evropiane e konfirmon
kéte.

S€ fundmi, mund té thuhet se tashmé kuptimi i paragrafit 3 té neni 3 té€ Kodit
Penal éshté mjaft i qarté. Praktika gjyqésore né vend dhe mé gjeré ndan té njéjtin
mendim se - zgjedhja e ligjit penal mé t€ favorshém mund té béhet vetém né
kushtet kur njé ¢éshtje nuk éshté vendosur ende pérfundimisht. Pra, vendimi pér
té€ nuk ka marré formé té prer€.

Bibliografia

Anastasi, Methasani & Zaganjori (2011). Sheeti i sé drejtés né Kushtetutén e Republikés sé
Shqipérisé. Tirané: Adelprint

Bianku, L. (2005). Jurisprudenca e Gjykatés sé Strasburgut. Tirané: Edlora

Harris, O’'Boyle & Warbrick (2009). Law of the European Convention on Human Rights [E
drejta e Konventés Evropiane pér té Drejtat e Njeriut]. OXFORD University Press

Nowicki, Marek Antoni (2006). Rreth Konventés Evropiane — Komentar i shkurtér mbi Konventén
Evropiane té té Drejtave té Njeriut. Tirané: Morava

OSCE/ODIHR (2000). Mb&rojtia ndérkombétare e té drejtave té njeriut. Tirané: Albin

3 Po aty.

36 JUS & JUSTICIA / NR.9 / VJESHTE 2014

Fugia prapavepruese e ligjit penal, né kéndvéshtrimin e Vendimit Unifikues...

Vendimin Unifikues nr. 4, daté 27.03.2003 i Kolegjit Penal té Gjykatés sé Larté

Vendim nr.35, daté 20.12.2005 i Gjykatés Kushtetuese

Vendimin nr.14, daté 17.4.2007 i Gjykatés Kushtetuese

Vizituar bazén e té dhénave té Gjykatés Evropiane pér té Drejtat e Njeriut né:

http://www.echr.coe.int/ ECHR/EN/Header/Case-Law/Decisions+and+judgments/
HUDOC +database/

Vizituar edhe:

http://www.eucharter.org/home.phprpage_id=92

http://www.cortecostituzionale.it/documenti/convegni_seminari/PRINCIPI_
COSTITUZIONALI_IN_MATERIA_PENALE.pdf

http://www.treccani.it/magazine/diritto/approfondimenti/diritto_penale_e_procedura_

penale/1_Molinaro_retroattivita_legge penale.html

JUS & JUSTICIA / NR.9 / VJESHTE 2014 37



